
Eitem Agenda Rhif 2   
 

PWYLLGOR SAFONAU 
 

Cofnodion cyfarfod y Pwyllgor Safonau a gynhaliwyd yn yr Ystafell Gynadledda, Caledfryn, 
Dinbych dydd Gwener, 2 Mawrth, 2007 am 10.00 a.m. 

 
PRESENNOL 

 
Mr C.B. Halliday (Cadeirydd), Cynghorwyr P.A. Dobb, P. Glynn ac R.Ll. Williams, Mr I. 
Lawson, Mr G.F. Roberts a Mrs P. White. 
Roedd y Cynghorwyr R.E. Barton ac C.L. Hughes yn mynychu fel Arsyllwyr. 
 

HEFYD YN BRESENNOL 
 

Y Swyddog Monitro a’r Swyddog Gweinyddu (C.I. Williams). 
 
1 MATERION BRYS 

 
Ni chodwyd unrhyw eitem y dylid, ym marn y Cadeirydd, ei hystyried yn y cyfarfod fel 
mater o frys yn unol ag Adran 100B(4) Deddf Llywodraeth Leol, 1972. 

 
2 COFNODION 

 
Cyflwynwyd Cofnodion y Pwyllgor Safonau a gynhaliwyd dydd Gwener, 20 Hydref 
2006. 
 
Materion yn codi:- 
 
3.  Presenoldeb mewn Cyfarfodydd. (a) Cyngor Cymuned Henllan - Hysbysodd y 
Swyddog Monitro yr Aelodau y byddai’r wybodaeth am y Cod Ymddygiad newydd yn 
cael ei drosglwyddo, pan fydd ar gael, i Gynghorau Tref a Chymuned mewn 
cyfarfodydd gyda’u Cadeiryddion a’u Clercod. 
 
PENDERFYNWYD – derbyn y Cofnodion a’u cymeradwyo fel cofnod cywir, o gofio’r 
uchod. 
 

3 PRESENOLDEB MEWN CYFARFODYDD 
 
(a)  SACRE 
 
Roedd adroddiad gan y Cadeirydd, oedd yn rhoi manylion ei bresenoldeb mewn 
Pwyllgor SACRE a gynhaliwyd ar 31 Ionawr 2007, wedi’i ddosbarthu gyda’r papurau 
ar gyfer y cyfarfod. 
 
Cadarnhaodd y Cadeirydd fod y cyfarfod yn hynod drefnus a’i fod wedi rhedeg yn 
llyfn iawn. Fodd bynnag, roedd wedi mynegi amheuon ynglŷn â'r ffaith a oedd gan yr 
Aelodau Pwyllgor priodol ddealltwriaeth glir o’r canllaw am ddatgelu budd. 
Cadarnhaodd y Swyddog Monitro y byddai’n dilyn i fyny’r mater o ddarparu 
hyfforddiant a chyngor i Aelodau’r Pwyllgorau priodol. 

Mewn ymateb i gwestiwn gan y Cadeirydd, cyflwynwyd manylion rôl a chylch gwaith 
yr Arolygydd/Cynghorydd Addysg Grefyddol yn y Pwyllgor SACRE, i Aelodau’r 
Pwyllgor Safonau. 
 
PENDERFYNWYD – nodi’r sefyllfa. 
 
(b)  Cyngor Cymuned Bodfari 
 
Dosbarthwyd adroddiad y Cadeirydd, oedd yn rhoi manylion ei bresenoldeb mewn 
cyfarfod o Gyngor Cymuned Bodfari a gynhaliwyd ar 14 Chwefror 2007, gyda’r 
papurau ar gyfer y cyfarfod. 
 
Hysbysodd y Cadeirydd yr Aelodau ei fod wedi darparu crynodeb o rôl Pwyllgor 
Safonau’r Cyngor Sir mewn ymateb i wahoddiad oddi wrth Gyngor Cymuned Bodfari, 
fel y cytunwyd ynghynt gan Aelodau’r Pwyllgor. Cadarnhaodd mai’r maes oedd wedi 
creu’r diddordeb pennaf oedd hwnnw’n ymwneud â materion datgelu budd, gyda 
chyfeiriad arbennig wedi’i wneud at geisiadau cynllunio. 
 
Cadarnhaodd y Swyddog Monitro y byddai cymorth gyda hyfforddiant yn cael ei 
ddarparu ar gyfer pob Aelod o’r Pwyllgorau priodol, fel y nodwyd gan y Cadeirydd yn 
ei adroddiad. 
 
PENDERFYNWYD – nodi’r sefyllfa. 
 
(c)  Cyngor Cymuned Llanferres  
 
Dosbarthwyd adroddiad gan y Cadeirydd gyda manylion ei bresenoldeb mewn 
cyfarfod o Gyngor Cymuned Llanferres a gynhaliwyd ar 15 Chwefror 2007, gyda’r 
papurau ar gyfer y cyfarfod. 
 
Hysbysodd y Cadeirydd yr Aelodau ei fod wedi rhoi crynodeb o rôl y Pwyllgor 
Safonau’r Cyngor Sir mewn ymateb i wahoddiad oddi wrth Gyngor Cymuned 
Llanferres ac fel y cytunwyd ynghynt gan Aelodau’r Pwyllgor. 
 
Cadarnhaodd mai’r maes oedd wedi creu’r diddordeb pennaf oedd hwnnw’n 
ymwneud â materion datgelu budd. Eglurodd y Cadeirydd iddo roi manylion yn 
ymwneud â cherdyn ‘Y Cod i’ch diogelu’ a luniwyd gan Fwrdd Safonau Lloegr 
ynghyd â gwybodaeth am sut i gael copi o’r cerdyn ar y we. 
 
PENDERFYNWYD – nodi’r sefyllfa. 
 
Cyfeiriodd Mr G.F. Roberts at y Cod Ymddygiad gan egluro ei fod hefyd yn gymwys i 
Aelodau Byrddau Iechyd ac awgrymodd efallai y byddai’n fuddiol dosbarthu manylion 
y Cod Ymddygiad i Aelodau presennol y Bwrdd Iechyd Lleol. Cadarnhaodd y 
Swyddog Monitro fod dogfennau’n ymwneud â’r mater hwn wedi’u dosbarthu 
ynghynt ond nad oedden nhw wedi’u diweddaru. Cytunodd i fonitro’r sefyllfa. 

Mewn ymateb i faterion a godwyd gan Mr G.F. Roberts yn ymwneud â’r Cynllun 
Adnewyddu Democratig a Gwerthuso Aelodau, cytunodd y Swyddog Monitro i 
archwilio’r mater hwn ac adrodd yn ôl ar y mater. 
 

4 MONITRO’R COD YMDDYGIAD 
 
Dosbarthwyd copi o lythyr oddi wrth Stephen Phipps, Pennaeth Tîm Partneriaeth a 
Moeseg, Adran Bolisi Llywodraeth Leol, Llywodraeth Cynulliad Cymru at Mr Steve 
Thomas, Cyfarwyddwr Cymdeithas Llywodraeth Leol Cymru oedd yn rhoi ymateb i 
wybodaeth am amserlen cynnydd gweithredu’r adolygiad o’r Cod Ymddygiad 
diwygiedig, gyda’r papurau ar gyfer y cyfarfod. 
 
Cyfeiriodd y Swyddog Monitro at yr amserlen yn y llythyr a chadarnhaodd i lithriad o 
tua mis ddigwydd. Eglurodd fod gwaith sylweddol wedi’i wneud yn Lloegr ar y Cod 
Ymddygiad ond dywedodd wrth yr Aelodau y gallai’r Cod Ymddygiad i’w weithredu 
yng Nghymru, wahaniaethu. Teimlai y gallai unrhyw archwiliad manwl o’r ddogfen 
honno greu dryswch yn y tymor hir. 
 
Pwysleisiodd y byddai’n bwysig i’r Cod Ymddygiad diwygiedig roi eglurhad ar rolau 
Cynghorwyr ar Gynghorau Tref a Chymuned a Chynghorau Sir. 
 
Eglurodd y Cynghorydd R.Ll. Williams ei fod yn teimlo bod y modd y mae Cynghorau 
Cymuned yn cynnal eu cyfarfodydd yn gwahaniaethu’n fawr rhwng y gwahanol 
Gynghorau. Awgrymodd y dylid annog yr holl Gynghorau Cymuned i fabwysiadu Cod 
Ymddygiad cytûn a chyfeiriodd yn benodol at bwysigrwydd sicrhau cysondeb wrth 
ystyried ceisiadau cynllunio. 
 
Ymatebodd y Swyddog Monitro ac eglurodd fod Llywodraeth Cynulliad Cymru wedi 
darparu arwydd o’i bwriad i ddelio â’r mater hwn. Pwysleisiodd hefyd y byddai’n 
bwysig i swyddogion o fewn y Cyngor Sir, ac yn arbennig o fewn yr Adran Gynllunio,  
gynorthwyo a darparu hyfforddiant i Aelodau’r Cynghorau Cymuned. Mynegwyd 
pryder ei bod yn bosibl y bydden nhw’n ei chael hi’n anodd darparu’r cymorth 
angenrheidiol oherwydd diffyg adnoddau o fewn y Gyfarwyddiaeth Gynllunio. 
 
Yn ystod y drafodaeth oedd yn dilyn, cytunodd yr Aelodau fod y Swyddog Monitro’n 
ymchwilio i’r posibilrwydd y gallai’r Cyngor Sir, gyda chymorth yr Adran gynllunio, 
ddarparu canllawiau ar sail y rheolau presennol i’w dosbarthu i’r holl Gynghorau 
Cymuned. Cadarnhaodd y Swyddog Monitro fod adroddiad o’r natur hwn wedi’i 
ddosbarthu. Fodd bynnag, byddai’n ymchwilio ymhellach i’r mater. 
 
PENDERFYNWYD 
 
(a) nodi’r sefyllfa a 
 
(b) bod y Swyddog Monitro’n ymchwilio i’r posibilrwydd y byddai’r Cyngor Sir, gyda 

chymorth yr Adran Gynllunio, yn llunio canllawiau ar sail y rheolau presennol i’w 
dosbarthu i’r holl Gynghorau Cymuned. 

5 CYFARFODYDD Y DYFODOL 
 
Hysbysodd y Swyddog Monitro’r Aelodau y byddai cyfarfod nesaf y Pwyllgor 
Safonau’n cael ei gynnal, fel y cytunwyd yn flaenorol, dydd Gwener 18 Mai 2007. 
 
Eglurodd Mr G.F. Roberts na fyddai’n gallu mynychu cyfarfod y Pwyllgor Safonau a 
drefnwyd ar gyfer 18 Mai 2007 a chyflwynodd ei ymddiheuriad am ei absenoldeb. 
 
Cytunodd yr Aelodau y dylai’r Swyddog Monitro ysgrifennu at Aelodau’r Pwyllgor 
Safonau yn gofyn am gytundeb ar ddyddiadau posibl ar gyfer cyfarfodydd y Pwyllgor 
Safonau yn y dyfodol. 
 
PENDERFYNWYD – 
 
(a) cynnal cyfarfod nesaf y Pwyllgor Safonau dydd Gwener 18 Mai 2007, a  
 
(b) bod y Swyddog Monitro’n ysgrifennu at holl Aelodau’r Pwyllgor Safonau i ofyn am 

gytundeb ar ddyddiadau posibl ar gyfer cyfarfodydd y Pwyllgor Safonau yn y 
dyfodol.   

 
6 EITEM FRYS 

 
Mewn ymateb i gais oddi wrth y Cadeirydd oedd yn gofyn am eglurhad ar y 
gweithdrefnau cywir i’w mabwysiadu ar ôl derbyn cwynion gan Aelodau am Aelodau 
eraill, swyddogion neu driniaeth o Aelodau, cyfeiriodd y Swyddog Monitro at 
Gyfansoddiad y Cyngor Sir. 
 
Eglurodd fod gweithdrefnau i’w cael i ddelio â chwynion oedd wedi’u nodi yn erbyn 
swyddog o’r Cyngor Sir ac mewn achos o gŵyn yn erbyn Aelod o’r Cyngor Sir, 
byddai’r mater yn cael ei gyfeirio at yr Ombwdsmon. 
 
Cytunodd Aelodau’r Pwyllgor Safonau y dylid glynu at y gweithdrefnau fel y’u 
nodwyd yng Nghyfansoddiad y Cyngor Sir. 
 
PENDERFYNWYD –y dylid glynu at y gweithdrefnau ar gyfer delio â chwynion yn 
erbyn Aelodau a swyddogion y Cyngor Sir, fel y’u gwelwyd yng Nghyfansoddiad y 
Cyngor Sir. 
 

Daeth y cyfarfod i ben am 11.20 a.m. 
 

*********** 



Eitem Agenda Rhif 5 

Adroddiad at: Pwyllgor Safonau  
 
Adroddiad gan: Swyddog Monitro   
 
Dyddiad: 29 Mehefin 2007 
 
Pwnc: Goddefebau 
 
 
1 Y PENDERFYNIAD A GEISIR 
 
1.1 Ystyried caniatáu goddefeb i aelodau’r Cyngor Sir bleidleisio ar faterion lle fo’r 

aelodau hynny wedi datgan diddordeb fel Llywodraethwyr o dan rai 
amgylchiadau ac yn ddibynnol ar amodau. 

 
2 RHESYMAU DROS Y PENDERFYNIAD 
 
2.1 Yn eich cyfarfod ar 15 Ebrill 2005 ystyriodd eich Pwyllgor nifer o oddefebau 

a'u caniatáu er mwyn galluogi aelodau llywodraethwyr i bleidleisio ar faterion 
sy'n ymwneud â rheoli lleoedd ysgol.  Yn ystod ystyriaethau’r Pwyllgor 
awgrymwyd y byddai goddefeb ehangach yn ddefnyddiol a chytunaf fod 
cwmpas ar gyfer hyn. 

 
2.2 Nid es ar ôl y mater ymhellach ar y pryd gan i'r Cynulliad gychwyn ar 

adolygiad o'r Cod Ymddygiad a disgwyliwyd y byddai’r Cod newydd yn cyfeirio 
mewn rhyw ffordd o bosibl at sefyllfa'r llywodraethwyr.  Ymddangosodd yn 
debygol ar y pryd hefyd y byddai Cod newydd yn ei le cyn y byddai’r Cyngor 
yn gorfod gwneud penderfyniadau sylfaenol yn ymwneud ag ysgolion. 
 

2.2 Fel yr adroddir mewn man arall wrth eich Pwyllgor, mae’n ymddangos yn 
annhebyg iawn y bydd y Cod newydd yn cael ei gwblhau ac yn ei le fel y 
disgwylir a chan hynny mae’n angenrheidiol ailymweld â’r cwestiwn 
goddefebau. 

 
2.3 Fel yr adroddwyd yn flaenorol wrth eich Pwyllgor, mae Adran 81 Deddf 

Llywodraeth Leol 2000 yn ymdrin â datgelu a chofrestru diddordebau aelodau 
ac yn amlinellu’r fframwaith sylfaenol sy’n gofyn cadw cofrestri diddordebau 
ac yn rhagnodi sut y dylid ymdrin â diddordebau. 

 
2.4 Ystyrir bod gan Gynghorwyr sy’n llywodraethwyr ysgolion neu gyrff addysg 

bellach neu uwch ddiddordeb yn rhinwedd paragraff 12 y Cod Ymddygiad.  Er 
mwyn gallu pleidleisio ar faterion sy’n effeithio ar yr amryw gyrff maent yn eu 
gwasanaeth, mae angen goddefeb o dan Reoliadau Pwyllgorau Safonau 
(Caniatáu Goddefebau) (Cymru) 2001. Mae’r rheoliadau hyn yn amlinellu’r 
amgylchiadau y cewch ganiatáu goddefebau o’u mewn ac atodaf gopi o’r 
rhestr yn Atodiad 1. 

 
2.5 Mae’n ymddangos i mi mai’r amgylchiadau a amlinellir yn Rheoliadau 2(a) a 

2(i) sy’n berthnasol yn achos aelodau llywodraethwyr.  Mae sbectrwm cyfan 
addysg a dysgu wedi bod, ac yn parhau i fod, yn llygad y cyhoedd a bydd 
caniatáu goddefebau yn galluogi aelodau a etholwyd yn ddemocrataidd i 



gymryd rhan lawn er lles ehangach y cyhoedd ac yn benodol wrth gyflawni 
gweledigaeth y Sir. 

 
2.6 Fel y nodwyd yn flaenorol, awgrymir y dylid cymhwyso’r goddefeb er mwyn 

eithrio diddordebau personol iawn ac ariannol fel yr awgrymir yn yr 
argymhelliad.  

 
3 ARGYMHELLIAD 
 

Bod goddefeb yn cael ei chaniatáu i aelodau'r Cyngor Sir bleidleisio ar 
faterion lle fo'r aelodau hynny'n datgan diddordeb fel llywodraethwyr ysgolion 
neu gyrff addysg bellach neu uwch y maent yn dal swydd rheolaeth neu 
oruchwyliaeth gyffredinol arnynt neu y maent wedi'u penodi neu'u henwebu 
arnynt gan y Cyngor fel cynrychiolydd, ar yr amod nad yw'r goddefeb yn 
berthnasol lle gallai'r penderfyniad arfaethedig fod o fudd neu fod yn 
anfanteisiol i aelod neu un o aelodau o deulu’r aelod neu ffrind neu unrhyw 
berson sydd â chysylltiad personol agos ato.  
 

 
 
 
 
 
Swyddog Cyswllt: Ian Hearle, Clerc y Sir 
e-bost: ian.hearle@sirddinbych.gov.uk  Ffôn: 01824 712562 
 
 



APPENDIX 1 

Rheoliadau Pwyllgorau Safonau (Caniatau 
Gollyngiadau) (Cymru) 2001 
 

 The Standards Committees (Grant of 
Dispensations) (Wales) 2001 

Yr amgylchiadau lle gellir caniatáu gollyngiadau 
 
 
     2. Caiff pwyllgor safonau awdurdod perthnasol 
ganiatáu gollyngiadau o dan adran 81(4) o'r Ddeddf  -  
 
 

(a) os oes gan ddim llai na hanner aelodau'r 
awdurdod perthnasol neu hanner aelodau un o 
bwyllgorau'r awdurdod (yn ôl fel y digwydd) y mae'r 
busnes i gael ei ystyried ganddo fuddiant sy'n 
berthnasol i'r busnes hwnnw; 

 
(b) os oes gan ddim llai na hanner aelodau 

gweithrediaeth arweinydd a chabinet y mae'r busnes i 
gael ei ystyried ganddo fuddiant sy'n berthnasol i'r 
busnes hwnnw a bod naill ai paragraff (ch) neu 
baragraff (d) hefyd yn gymwys; 
 

(c) yn achos cyngor sir neu gyngor bwrdeistref 
sirol, os byddai anallu aelod i gymryd rhan yn tarfu ar 
gydbwysedd gwleidyddol yr awdurdod perthnasol neu'r 
pwyllgor o'r awdurdod y mae'r busnes i'w ystyried 
ganddo i'r fath raddau nes y byddai'r canlyniad yn 
debygol o gael ei effeithio; 

 
(ch) os yw natur buddiant yr aelod yn gyfryw fel na 

fyddai cyfranogiad yr aelod yn y busnes y mae'r 
buddiant yn berthnasol iddo yn niweidio hyder y 
cyhoedd yn y modd y mae busnes yr awdurdod 
perthnasol yn cael ei gynnal; 

 
(d) os yw'r buddiant yn gyffredin i'r aelod ac i 

gyfran arwyddocaol o'r cyhoedd; 
 
(dd) os oes cyfiawnhad i'r aelod gymryd rhan yn y 

busnes y mae'r buddiant yn berthnasol iddo oherwydd 
rôl neu arbenigedd penodol yr aelod; 

 
(e) os yw'r busnes y mae'r buddiant yn berthnasol 

iddo i'w ystyried gan bwyllgor trosolygu a chraffu i'r 
awdurdod perthnasol ac nad yw buddiant yr aelod yn 
fuddiant ariannol; 

 
(f) os yw'r busnes sydd i'w ystyried yn berthnasol i 

arian neu eiddo corff gwirfoddol y mae'r aelod yn 
aelod o'i bwyllgor neu ei fwrdd rheoli heblaw fel 
cynrychiolydd yr awdurdod perthnasol ac nad oes gan 
yr aelod unrhyw fuddiant arall yn y busnes hwnnw ar 
yr amod na fydd unrhyw ollyngiad yn ymestyn i 
gymryd rhan mewn unrhyw bleidlais mewn perthynas 
â'r busnes hwnnw; neu 

 
(ff) os yw'n ymddangos i'r pwyllgor ei bod o les i 

drigolion ardal yr awdurdod perthnasol i'r anallu gael ei 
godi, ar yr amod bod hysbysiad ysgrifenedig bod y 
gollyngiad yn cael ei ganiatáu yn cael ei roi i Gynulliad 
Cenedlaethol Cymru o fewn saith diwrnod a hynny 
mewn unrhyw fodd y gall ei bennu. 

 Circumstances in which dispensations may be 
granted 
 
     2. The standards committee of a relevant authority 
may grant dispensations under section 81(4) of the Act 
where  -  

 
(a) no fewer than half of the members of the 

relevant authority or of a committee of the authority (as 
the case may be) by which the business is to be 
considered has an interest which relates to that 
business; 

 
(b) no fewer than half of the members of a leader 

and cabinet executive of the relevant authority by 
which the business is to be considered has an interest 
which relates to that business and either paragraph (d) 
or (e) also applies; 

 
(c) in the case of a county or county borough 

council, the inability of the member to participate 
would upset the political balance of the relevant 
authority or of the committee of the authority by which 
the business is to be considered to such an extent that 
the outcome would be likely to be affected; 

 
(d) the nature of the member's interest is such that 

the member's participation in the business to which the 
interest relates would not damage public confidence in 
the conduct of the relevant authority's business; 

 
 
(e) the interest is common to the member and a 

significant proportion of the general public; 
 
(f) the participation of the member in the business 

to which the interest relates is justified by the member's 
particular role or expertise; 

 
(g) the business to which the interest relates is to be 

considered by an overview and scrutiny committee of 
the relevant authority and the member's interest is not a 
pecuniary interest; 

 
(h) the business which is to be considered relates to 

the finances or property of a voluntary organisation of 
whose management committee or board the member is 
a member otherwise than as a representative of the 
relevant authority and the member has no other interest 
in that business provided that any dispensation shall 
not extend to participation in any vote with respect to 
that business; or 

 
(i) it appears to the committee to be in the interests 

of the inhabitants of the area of the relevant authority 
that the disability should be removed provided that 
written notification of the grant of the dispensation is 
given to the National Assembly for Wales within seven 
days in such manner as it may specify. 

EXTRACTS FROM 

COMMITTEE ON STANDARDS IN PUBLIC LIFE: 

ANNUAL REPORT 2006 

